
ԳՆՄԱՆ ԸՆԹԱՑԱԿԱՐԳԵՐԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
 
«Գնումների մասին» Հայաստանի Հանրապետությանօրենքի 37-րդ հոդվածի 1-ին մասի 2-րդ կետին համապատասխան` Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության վարչապետի աշխատակազմին իր կարիքների համար քաղաքացու օրվան նվիրված միջոցառումների՝ գրաֆիկական դիզայնի ծառայությունների ձեռքբերման նպատակով 2020 թվականի փետրվարի 28-ին հայտարարված՝ «ՀՀՎԱ-ԳՀԾՁԲ-20/20» և մշակութային միջոցառումների կազմակերպման ծառայությունների ձեռքբերման նպատակով  2020 թվականի մարտի 6-ին հայտարարված՝ «ՀՀՎԱ-ԳՀԾՁԲ-20/23» ծածկագրերով գնանշման հարցման ձևով գնման ընթացակարգերը հայտարարել չկայացած՝ գնման պահանջի դադարման հիմքով:
2. Սույն որոշումը տարածվում 2020 թվականի մարտի 16-ից հետո ծագած հարաբերությունների վրա:

Վարչապետի աշխատակազմի կողմից՝  ս.թ. ապրիլի 26-ի քաղաքացու օրվան նվիրված միջոցառումների կազմակերպման շրջանակներում, հայտարարվել են գնանշման հարցման ձևովընթացակարգեր, այդ թվում.
1.Գրաֆիկական դիզայնի ծառայությունների ձեռքբերման նպատակով 2020 թվականի փետրվարի 28-ին՝ «ՀՀՎԱ-ԳՀԾՁԲ-20/20» ծածկագրով ընթացակարգ,
2.Մշակութային միջոցառումների կազմակերպման ծառայությունների ձեռքբերման նպատակով  2020 թվականի մարտի 6-ին՝ «ՀՀՎԱ-ԳՀԾՁԲ-20/23» ծածկագրով ընթացակարգ:
Հայաստանի Հանրապետության կառավարության 2020 թվականի մարտի 16-ի «Հայաստանի Հանրապետությունում արտակարգ դրություն սահմանելու մասին» N 298-Ն որոշմամբ  Հայաստանի Հանրապետության ամբողջ տարածքում 2020թվականի մարտի 16-ից ժամը 18:30-ից սկսած մինչև 2020թվականի ապրիլի 14-ը ժամը 17:00-ն ներառյալ ժամկետով հայտարարված է արտակարգ դրություն:
[bookmark: _GoBack]Հիմք ընդունելով վերոգրյալը, ինչպես նաև  2017 թվականի մայիսի 04-ի «Գնումների գործընթացի կազմակերպման կարգը հաստատելու և ՀՀ կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշմամբ սահմանված կարգի 21-րդ կետի «Ը» ենթակետը, համաձայն  որի ծառայության մատուցման ժամկետ պետք է սահմանվի առնվազն 20 օրացուցային օր, անհրաժեշտ է ընթացակարգերը հայտարարել չկայացած՝ գնման պահանջի դադարման հիմքով,  քանի որ միջոցառումների կազմակերպումը ժամկետի առումով հնարավոր չէ: 


